
ԿԱՌԱՎԱՐՈՒԹՅԱՆ ՈՐՈՇՄԱՆ
ՆԱԽԱԳԾԻ

	1. Արդարադատության նախարարություն
	18.07.2025թ․

	
	N /27.1/32132

	1. «Հայաստանի Հանրապետություն պողպատե ամրանների ներմուծման լիցենզավորման ընթացակարգը և գլխավոր լիցենզիայի ձևը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 5-րդ կետում անհրաժեշտ է նշել իրավական ակտի ուժի մեջ մտնելու և գործողության ժամկետները՝ նկատի ունենալով Նորմատիվ իրավական ակտերի մասին օրենքի 23-րդ հոդվածի պահանջները։
3. Հավելվածի 7-րդ կետում՝ հավելվածի 7-րդ կետին արված հղումն անհրաժեշտ է վերանայել։
	Ընդունվել է

	2. Նախագծի հավելվածի (այսուհետ՝ Հավելված) 6-րդ կետում առաջարկում ենք վերանայել կապի այլ միջոցներով գրավոր տեղեկացնում է ձևակերպումը։
	Ընդունվել է

	3. Հավելվածի 7-րդ կետում՝ հավելվածի 7-րդ կետին արված հղումն անհրաժեշտ է վերանայել։
	Ընդունվել է

	4. Հավելվածի 10-րդ կետի համաձայն՝ Այն դեպքում, երբ որպես իրավաբանական անձ գրանցված լիցենզավորված անձի հիմնադիր փաստաթղթերում կատարվել են փոփոխություններ կամ փոխվել են անհատ ձեռնարկատեր հանդիսացող ֆիզիկական անձ լիցենզավորված անձի անձնագրային տվյալները, լիցենզավորված անձը 3 աշխատանքային օրվա ընթացքում կարող է դիմել Լիազոր մարմին՝ կցելով նաև նշված փոփոխությունները հավաստող փաստաթղթերը, տրամադրված գլխավոր լիցենզիայում փոփոխություն կատարելու նպատակով։
	Թեև նշված ձևակերպումը բխում է «Լիցենզավորման մասին» օրենքի պահանջներից, այդուհանդերձ նկատի ունենալով Նախագծով կարգավորվող հարաբերությունների շրջանակը՝ հարկ է նկատի ունենալ «Եվրասիական տնտեսական միության մասին» պայմանագրի 7-րդ հավելվածի հավելվածի 18-րդ կետի կարգավորումները, համաձայն որոնց՝ այն դեպքում, երբ որպես իրավաբանական անձ գրանցված հայտատուի հիմնադիր փաստաթղթերում կատարվել են փոփոխություններ (կազմակերպաիրավական ձևի, անվանման կամ գտնվելու վայրի փոփոխություն) կամ փոխվել են ֆիզիկական անձ հանդիսացող հայտատուի անձնագրային տվյալները, հայտատուն պարտավոր է տրամադրված լիցենզիայի գործողությունը դադարեցնելու և նոր լիցենզիա ձևակերպելու դիմում ներկայացնել՝ կցելով հայտը և նշված փոփոխությունները հավաստող փաստաթղթերը:
	Ընդունվել է

	2. Ֆինանսների նախարարություն
	27.06.2025թ․

	
	N 01/23-2/14702

	Ուսումնասիրելով Ձեր 2025 թվականի հունիսի 17-ի թիվ 01/12926-2025 գրությամբ ներկայացված` «Հայաստանի Հանրապետություն պողպատե ամրանների ներմուծման լիցենզավորման ընթացակարգը և գլխավոր լիցենզիայի ձևը սահմանելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը.
Նախագծով նախատեսվում է սահմանել պողպատե ամրանների (ԵԱՏՄ ԱՏԳ ԱԱ դասա¬կարգչի 7214 և 7215 ապրանքային խմբերին դասվող) ներմուծման լիցենզավորման ընթա¬ցակարգը, ինչպես նաև գլխավոր լիցենզիայի ձևը։
Այս առումով, հայտնում ենք, որ վերոնշյալ ապրանքների ներմուծման համար լիցենզիա տրամադրելու պետական տուրք սահմանելու համար «Պետական տուրքի մասին» օրենքում լրացում և փոփոխություն կատարելու մասին» օրենքի նախագիծը (այսուհետ՝ Օրենքի նախագիծ) ներառվել է ՀՀ Ազգային Ժողովի ութերորդ գումար¬ման իններորդ նստա¬շրջանի օրա¬կար¬գում (Կ-1091-30.05.2025-ՏՀ-011/0), սակայն դեռ չի ընդունվել: Գտնում ենք, որ անհրա¬ժեշտ է Նախագծի ուժի մեջ մտնելու ժամկետը սահմանել ոչ շուտ, քան Օրենքի նախագծի ուժի մեջ մտնելու օրը։
	Ընդունվել է

	2. Տարածքային կառավարման և ենթակառուցվածքների նախարարություն
	25.06.2025թ․

	
	N ԴԽ/25․2/21028

	Դիտողություններ և առաջարկություններ չկան
	

	3. Պետական եկամուտների կոմիտե
	26.06.2025թ․

	
	N 01/3-2/40531

	«Հայաստանի Հանրապետություն պողպատե ամրանների ներմուծման լիցենզա-վորման ընթացակարգը և գլխավոր լիցենզիայի ձևը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1.	Նախագծի նախաբանում առաջարկում ենք հղում կատարել «Եվրասիական տնտեսական միության մասին» 2014 թվականի մայիսի 29-ի պայմանագրի (այսուհետ՝ Պայմանագիր) 47-րդ հոդվածին։
	Ընդունվել է

	2.	Նախագծում կիրառվող՝ «ԵԱՏՄ ԱՏԳ ԱԱ դասակարգչի 7214 և 7215 ապրանքային խմբերին դասվող» բառերն առաջարկում ենք փոխարինել «ԵԱՏՄ ԱՏԳ ԱԱ 7214 և 7215 ապրանքային դիրքերում դասակարգվող» բառերով։
	Ընդունվել է

	3.	Նախագծի 1-ին կետի 2-րդ ենթակետի համաձայն՝ նույն կետի 1-ին ենթակետում նշված ապրանքների ներմուծման նպատակով գլխավոր լիցենզիան տրամադրվում է յուրաքանչյուր մինչև մեկ տոննայի համար։ Միաժամանակ, նախագծով կազմակեր-պություն¬ների կողմից լիցենզիա ստանալու համար լիազոր մարմին մեկից ավելի անգամ դիմելու մասով սահմանափակում նախատեսված չէ։ Հաշվի առնելով նշվածը, եթե կազմակերպության կողմից լիցենզիա ստանալու նպատակով մեկից ավելի անգամ դիմումի ներկայացման հնարավորությունն առկա է, և նախագծի 1-ին կետի 2-րդ ենթակետը չի նախատեսում, որ կազմակերպությունը որոշման շրջանակներում կարող  է ներմուծել մինչև 1 տոննա քանակությամբ ապրանք, ապա կարծում ենք, որ հիմնավորված չէ լիցենզիան մինչև մեկ տոննա քանակությամբ ապրանքների համար տրամադրելու սահմանափակումը։
	Չի ընդունվել
«Պետական տուրքի մասին» օրենքում լրացում և փոփոխություն կատարելու մասին» օրենքի նախագով նախատեսվում է պետական տուրքը սահմանել յուրաքանչյուր մինչև մեկ տոննայի ներմուծման լիցենզիա տրամադրելու համար։
Ավելի մեծ չափաքանակ սահմանելու և համապատասխան դրույքաչափ սահմանելու պարագայում փոքր քանակներ ներմուծողների համար կառաջանան էական խոչընդոտներ՝ կապված հավելյալ էական վճարումների հետ։

	4.	Նախագծի 4-րդ կետն առաջարկում ենք խմբագրել՝ Պայմանագրի 7-րդ հավելվածի 10-րդ բաժնի 54-րդ կետի համաձայն։
	Ընդունվել է

	5.	Նախագծում առաջարկում ենք լրացնել 5-րդ կետ՝ Պայմանագրի 7-րդ հավելվածի 10-րդ բաժնի 51-րդ կետով սահմանված գործողությունների իրականացման վերաբերյալ։
	Ընդունվել է

	6.	Նախագծի 1-ին հավելվածի 5-րդ կետից առաջարկում ենք հանել «կամ մերժվում է» բառերը, քանի որ մերժման հիմքերը սահմանված են նույն հավելվածի 8-րդ կետով, իսկ տվյալ կետը վերաբերում է փաստաթղթերի՝ անհրաժեշտ ծավալով ներկայացմանը։
	Ընդունվել է

	7.	Նախագծում առաջարկում ենք լրացնել գլխավոր լիցենզիայի գործողության ժամկետի վերաբերյալ նորմ՝ հաշվի առնելով ՀՀ կառավարության 2014 թվականի դեկտեմբերի 25-ի N 1524-Ն որոշման 4-րդ հավելվածի 2-րդ բաժնի 10-րդ կետով սահմանված դրույթները։
	Ընդունվել է

	8.	Նախագծի 1-ին հավելվածի 8-րդ կետում առաջարկում ենք «շտկված հայտը» բառերից հետո լրացնել «և (կամ) փաստաթղթերը» բառերը՝ հիմք ընդունելով նույն հավելվածի 7-րդ կետի կարգավորումները։
	Ընդունվել է

	9.	Նախագծով նախատեսված չեն գլխավոր լիցենզիայի շրջանակներում ներմուծ-վող ապրանքների քանակների հաշվառման հետ կապված հարաբերություններ, ինչը հաշվի առնելով առաջարկում ենք քննարկել փաստացի ներմուծված ապրանքների քանակների վերաբերյալ մաքսային մարմնից տեղեկությունների ստացման մասով նորմերի սահմանման նպատակահարմարությունը։
	Մասամբ է ընդունվել
Թիրախային ապրանքների քանակային հաշվառման հետ կապված տեղեկատվության ստացման հարցի լուծումը դիտարկում ենք պետական կառավարման համակարգի մարմինների փոխգործակցության շրջանակներում։

	10.	Նախագծի ուժի մեջ մտնելու ժամկետն առաջարկում ենք փոխկապակցվածության մեջ նախատեսել Նախագծի հիմնավորման մեջ նշված՝ «Պետական տուրքի մասին» օրենքում լրացում և փոփոխություն կատարելու մասին» օրենքի ընդունման հետ։
	Ընդունվել է

	4. Քաղաքաշինության կոմիտե
	24.06.2025թ․

	
	N 01/18/9956

	Դիտողություններ և առաջարկություններ չկան
	



